








Na hEalaíona agus Cultúr  
Tá an-mheas ar na hEalaíona agus ar an gCultúr i gColáiste Mhuire, Institiúid 
Oideachais Marino. Baineann na hEalaíona le dlúth agus le hinneach  shaol an 
Choláiste i rith na bliana acadúla go léir. Bíonn ócáidí ealaíon agus cultúrtha ar siúl 
go minic, cinn atá foirmiúil agus cinn atá neamhfhoirmiúil. Bíonn idir chomhoibriú 
i measc an Choláiste uile nó an champais, agus imeachtaí a reáchtálann agus a 
eagraíonn na mic léinn féin ar siúl. 

I measc na n-imeachtaí ar an bhféilire cultúrtha bíonn taifead beo den chlár Céilí 
House, seachtain ECO (Na hEalaíona, Cultúr agus Oideachas) ceardlanna cónaithe 
Pushkin le coláistí eile, taispeántais  sna hamharcealaíona a dhéanann na mic léinn, 
céilithe a eagraíonn na mic léinn, ceolchoirmeacha agus drámaí. 

Tagann an-chuid amhránaithe, ceoltóirí, aisteoirí agus ealaíontóirí cumasacha go 
Coláiste Mhuire mar gheall ar an tacaíocht agus an moladh a chuirtear ar fáil do na 
healaíona agus don chultúr. Músclaítear suim chruthaitheach i mic léinn eile sna 
cúrsaí roghnacha nó i gcumainn de chuid an Choláiste. Bíonn deiseanna ag mic léinn 
freastal ar ranganna chun uirlisí traidisiúnta nó clasaiceacha a fhoghlaim nó páirt a 
ghlacadh i gcleachtadh do dhráma nó do chór an Choláiste. 

Tá an clár urraithe, Scríbhneoir Cónaithe, ar siúl le blianta anuas agus cabhraíonn 
an clár seo le mic léinn agus leis an bhfoireann scríbhneoireacht chruthaitheach a 
dhéanamh. Tagann na healaíona agus an cultúr le chéile leis an teicneolaíocht agus as 
seo eascraíonn scannáin bheaga agus gailearaithe ealaíne fíorúla. Ina theannta sin, is 
féidir le mic léinn úsáid a bhaint as na mílte cumann bainteach leis na healaíona agus 
leis an gcultúr i gColáiste na Tríonóide, Baile Átha Cliath. 

Leabharlann
Cuireann an leabharlann réimse de sheirbhísí ar fáil chun tacú le foghlaim na mac léinn. Tá os cionn 30,000 ábhar sa 
phríomhchnuasach d’ábhair phriontáilte agus freastalaíonn an cnuasach seo ar riachtanais léitheoireachta na mac léinn uile. 
Sa bhailiúchán ar leith do Chleachtadh Múinteoireachta, tá réimse leathan de théacsleabhair scoile reatha, d’acmhainní agus 
d’áiseanna is féidir a úsáid i scoileanna. Faigheann an Leabharlann go leor tréimhseachán faoin oideachas agus ábhair eile a 
bhaineann leis. 

Is áit chiúin don staidéar é an Seomra Léitheoireachta. Tá 50 cairéal staidéir aonair ann atá suite i bhfad ó aon torann a 
chuirfeadh isteach ar obair an mhic léinn. Is féidir le grúpaí beaga úsáid a bhaint as an Seomra Curaclaim d’fhonn obair ghrúpa 
a dhéanamh. Tá fáil ag na mic léinn uile ar réimse de bhogearraí agus i measc na mbogearraí seo tá próiseáil focal, bainistíocht 
sonraí agus bogearraí oideachais.

Cuireann an leabharlann áiseanna athghrafacha ar fáil chomh maith, cóipeáil dhaite agus priontáil dhaite san áireamh.

Atmaisféar Pobail agus Spiorad an Choláiste
Tá Coláiste Mhuire, Institiúid Oideachais Marino bródúil as an atmaisféar pobail agus an spiorad Coláiste atá san áit. Tá sé seo 
ríshoiléir in Aontas na Mac Léinn, áit a bpléann mic léinn tofa le gach gné de shaol an mhic léinn. Idir phlé a dhéanamh le 
húdaráis an Choláiste agus imeachtaí spóirt agus sóisialta a eagrú, tá traidisiún láidir ag Aontas na Mac Léinn i gColáiste 
Mhuire, Marino. 

Tá sé le maíomh ag Aontas na Mac Léinn chomh maith go bhfuil sé éasca dul i dteagmháil leo. Déanann Aontas na Mac Léinn 
gach iarracht chun cabhrú le mic léinn nuair is gá. Is cuma má bhuaileann siad le chéile san oifig, sa phasáiste nó sa bhialann, 
beidh Aontas na Mac Léinn ar fáil i gcónaí chun obair ar son na mac léinn.

An Cumann Gaelach
Tá traidisiún láidir Gaeilge á chothú i gColáiste Mhuire Marino. Tá Cumann Gaelach láidir ag na mic léinn agus i rith na bliana
eagraíonn siad réimse leathan d’imeachtaí. Tá oifigigh an Chumainn Ghaelaigh ina n-oifigigh freisin ar Aontas na Mac Léinn
agus aithníonn na mic léinn go léir gur gné an-tábhachtach de shaol agus de thraidisiún an Choláiste í an Ghaeilge. Oibríonn an
Cumann Gaelach agus Rannóg na Gaeilge go dlúth le chéile le cinntiú go mbíonn go leor deiseanna ag mic léinn, Gaeilge a úsáid
ag ócáidí cultúrtha, a gcuid Gaeilge a chleachtadh agus í a fheabhsú.

Spórt
Bíonn réimse leathan de dheiseanna ann chun feabhas a chur ar do chumas spóirt i gColáiste Mhuire, Marino. Is cuma má 
imríonn tú go hiomaíoch, má tá tú ag iarraidh a bheith sláintiúil nó má tá tú ann don chraic, freastalaímid ar gach suim agus 
gach riachtanas. Tá Coláiste Mhuire, Marino an-bhródúil as a pháirceanna spóirt fairsinge, agus as a halla spóirt nua.

Tá an-dul chun cinn déanta le blianta beaga anuas ó thaobh an spóirt de. Bhuaigh Coláiste Mhuire Marino Corn na Mac Léinn 
i bpeil na bhfear sa bhliain 2005, agus arís sa bhliain 2008. Tá an-suim san iománaíocht, sa chamógaíocht, sa chispheil, sa 
bhadmantan agus i bpeil na mban i gColáiste Mhuire agus de réir mar a théann an Coláiste ó neart go neart, táthar ag súil le dul 
chun cinn níos mó sna réimsí seo agus i réimsí eile nach iad.

CUID 3	 AN SAOL AR AN GCAMPAS AGUS ÁISEANNA DO MHIC LÉINN

Áiseanna don Teicneolaíocht Faisnéise agus Cumarsáide 
Is cuid lárnach d’imeachtaí acadúla, riaracháin agus teicniúla í an Teicneolaíocht Faisnéise Cumarsáide i gColáiste Mhuire, 
Marino. Déanann an Coláiste infheistíocht shuntasach maidir le háiseanna ríomhaireachta do na mic léinn chun tacú le teagasc, 
foghlaim agus taighde. 
Tá dhá ríomhlann ar fáil, saotharlann ilmheán amháin san áireamh. Tá Wifi ar fáil ar an gcampas chomh maith.

Bialann agus Caife
Tá an bhialann bhreá gheal, le 200 suíochán ann, suite thuas staighre sa Halla Nagle-Rice. Cuireann sí seirbhís ar fáil gach lá ó 
8.00 r.n. go dtí an tráthnóna. Chomh maith leis sin, tá Caife an Chlabhstra suite i gcroílár an Choláiste, agus is caife níos lú atá 
sa cheann seo a bhfuil an-éileamh air.

Lóistín 
Lóistín ar Champas
Tá deis ann do mhic léinn atá ina gcónaí ar champas i lóistín nua na mac léinn cairde a dhéanamh go héasca. Tá árasáin le 
3,4, nó 5 sheomra leapa iontu sa lóistín; tá en suite agus deasc oibre i ngach seomra leapa. Tá cuisneoir, sorn leictreach agus 
oigheann micreathonnach sa chistin. Tá rochtain idirlín saor in aisce i ngach seomra leapa (ní mór an táille naisc a íoc) agus tá 
neachtlainnín ar an gcampas freisin.  Coinnítear roinnt seomraí leapa do mhic léinn nua.

Is iad seo a leanas sonraí na hoifige lóistín:
Ríomhphost: student.residence@mie.ie
Teileafón: 01 853 5175

Lóistín nach bhfuil ar champas 
Bíonn lóistín eile ar fáil gar don Choláiste. Tá liosta leis an bhfaisnéis is deireanaí ar fáil ar shuíomh idirlín an Choláiste nó 
trí ghlaoch a chur ar 01 805 7730. Ní bhíonn aon bhaint ag an gColáiste féin le hidirbheartaíocht, le socrú cíosa ná le cúrsaí 
conartha le húinéirí maidir leis an lóistín seo de. 

Baitsiléir san Oideachas (B.Oid)
Cód Cúrsa CAO : CM001 and CM002 

Is céim ghairmiúil trí bliana é an Baitsiléir san Oideachas (B. Oid.), céim a fhreastalaíonn ar na riachtanais acadúla agus gairmiúla 
do bhunmhúinteoirí. Múintear an cúrsa i gcomhpháirt le Scoil an Oideachais i gColáiste na Tríonóide, Baile Átha Cliath. Cláraíonn 
mic léinn go foirmiúil leis an dá Choláiste agus freastalaíonn siad ar léachtaí i Marino agus ar an gcampas i gColáiste na Tríonóide 
i lár Bhaile Átha Cliath freisin. 

Bronntar an chéim, Baitsiléir san Oideachas, ar mhic léinn tar éis an chéad trí bliana den chúrsa (Creatoibre Náisiúnta na 
gCáilíochtaí/ NFQ Leibhéal 7). Is féidir le céimithe Baitsiléir san Oideachas Onóracha a dhéanamh ansin (Creatoibre Náisiúnta na 
gCáilíochtaí /NFQ Leibhéal 8), clár bliana ar bhonn páirtaimseartha a reáchtáiltear i gColáiste na Tríonóide, Baile Átha Cliath. De 
ghnáth, tugann céimithe faoin gcéim, Creatoibre Náisiúnta na gCáilíochtaí/ NFQ Leibhéal 8, le linn a gcéad bhliana ag múineadh. 
Tá tréimhse cúig bliana ann do chéimithe an B. Oid. tar éis dóibh an chéim a bhaint amach, chun tabhairt faoin mbliain roghnach 
seo. Bíonn léachtaí ar siúl go déanach san iarnóin i gColáiste na Tríonóide i rith na bliana seo.

Ábhair don Chéim B. Oid
Is cúrsa staidéir comhtháite í an chéim seo a ceapadh chun réimse faisnéise agus scileanna a thabhairt d’ábhair oide a bhaineann 
le gairm na bunmhúinteoireachta.

I measc na n-ábhar a ndéantar staidéar orthu tá:
Gaeilge 
Múineadh na Gaeilge
Litríocht an Bhéarla
Múineadh an Bhéarla
Matamaitic
Múineadh na Matamaitice
Oideachas Sóisialta, Imshaoil agus Eolaíochta  (OSIE)
Teoiric faoin bhForbairt Ghairmiúil 
Corpoideachas
Forbairt Ghairmiúil
Teicneolaíocht Faisnéise
Oideachas na nEalaíon – Na hAmharcealaíona, Ceol, Drámaíocht

Forás an Linbh
Socheolaíocht
Staidéar Teanga
Síceolaíocht Oideachais
Curaclam agus Measúnú
Fealsúnacht
Stair an Oideachais 
Oideachas Reiligiúin
Oideachas Uilechuimsitheach/ Oideachas Speisialta
Oideachas Sóisialta, Pearsanta agus Sláinte (OSPS)
Luathoideachas

CUID 4	 BAITSILÉIR SAN OIDEACHAS (B.OID), IONTRÁIL AGUS CLÁIR STAIDÉIR	



Cleachtadh Múinteoireachta
Le linn na dtrí bliana de staidéar don chéim B. Oid., tabharfaidh tú faoi go leor clár a bhaineann le taithí scoile agus cleachtadh 
múinteoireachta. Beidh tú i réimse de shuímh éagsúla amhail scoileanna uirbeacha, scoileanna tuaithe, ranganna ilghrádacha, 
scoileanna DEIS, scoileanna lán-Ghaeilge agus scoileanna Gaeltachta.

An Chéad Bhliain
Dhá thréimhse de thaithí scoile.					      
Cleachtadh múinteoireachta an earraigh ar feadh trí seachtaine. 

An Dara Bliain
Tréimhse  amháin de thaithí scoile. 				  
Cleachtadh múinteoireachta an fhómhair ar feadh ceithre seachtaine. 
Cleachtadh múinteoireachta an earraigh ar feadh trí seachtaine.

An Tríú Bliain
Cleachtadh múinteoireachta an fhómhair ar feadh ceithre seachtaine.
Cleachtadh múinteoireachta an earraigh ar feadh trí seachtaine.
Taithí ar Oideachas Speisialta ar feadh trí seachtaine. 

Cúrsaí Roghnacha
Mar chuid den Bhaitsiléir san Oideachas, cuirtear deiseanna ar fáil do mhic léinn, speisialtóireacht a dhéanamh ar réimse staidéir 
áirithe a bhaineann leis an seomra ranga in Éirinn sa lá atá inniu ann. I ngach réimse staidéir bíonn dhá chúrsa roghnacha 
a bhíonn ceangailte le chéile. Cuireann gach cúrsa roghnach ar chumas an mhic léinn faisnéis agus scileanna níos leithne a 
shealbhú ná mar a dhéantar sna cúrsaí curaclaim. 

Meastar gur dlúthchuid den Bhaitsiléir san Oideachas iad na cúrsaí roghnacha. Tugann fochéimithe faoi chúrsa roghnach amháin 
sa dara bliain agus faoin gcúrsa roghnach eile a théann leis, sa tríú bliain. 

Tugann na cúrsaí roghnacha seans do na mic léinn na nithe seo a leanas a dhéanamh:
• Obair le mic léinn ó na blianta eile
• Obair i ngrúpaí níos lú 
• Obair le saineolaithe inmheánacha agus seachtracha a bhfuil taithí faoi leith agus saineolas acu i réimse áirithe
• Plé le rudaí ar bhonn praiticiúil, dul ar thurais nó seal a chaitheamh i scoil

Tá rogha fhairsing de chúrsaí roghnacha ar fáil a fhreagraíonn do riachtanais na n-ábhar oide. Anseo thíos tá liosta de chúrsaí 
roghnacha a d’fhéadfaí a chur ar fáil:

• Cultúir na Cruinne agus Oideachas na nEalaíon		                                            
• Cultúr agus Reiligiún ó Dhearcadh Ilchultúrtha                                                                  
• Úsáid Éifeachtach na Teicneolaíochta sa Seomra Ranga                     		         
• Teicneolaíocht don Fhoghlaim Thógachaíoch	                                                 
• Rincí Gaelacha i gComhthéacs an Chultúir Ghaelaigh                           		         
• Oideachas Uilechuimsitheach: Ceisteanna don Seomra Ranga 	                          
	 sa lá atá inniu ann                                                                
• Béarla á mhúineadh mar Theanga sa Bhreis				           
• Taithí Corpoideachais á Leathnú sa Bhunscoil 				          
• Cur Chuige Machnamhach do Mhúineadh an Chorpoideachais                                      
• Conspóidí san Oideachas á Réiteach: Réamhrá do Mhodhanna Taighde    			      
• Measúnú á Iniúchadh don Fhoghlaim sa Mhatamaitic                                                   
• Ceol na Cruinne
• Teicstílí Cruthaitheacha na Cruinne

Nósanna Imeachta Iontrála don chúrsa  B. Oid
Riarann an LárOifig Iontrála an iontráil don chéim B. Oid. i gColáiste Mhuire, Institiúid Oideachais Marino agus is féidir faisnéis 
faoin gcód cúrsa a fháil sa lámhleabhar CAO nó ar shuíomh idirlín CAO: www.cao.ie.

Is féidir suas go 10% d’áiteanna a chur in áirithe d’iarratasóirí ón nGaeltacht. Ní mór d’iarratasóirí ón nGaeltacht cur isteach ar 
CM 002 ach is féidir chomh maith cur isteach ar an gcúrsa CM 001. Déanann an Roinn Gnóthaí Pobail, Tuaithe agus Gaeltachta 
cinneadh maidir le cáilitheacht don chúrsa CM002. Moltar d’iarratasóirí a gcáilitheacht a sheiceáil leis an Roinn sin. 
Tel: 091 592555. 

Aoisteorainn Iontrála don Chúrsa B. Oid.
Ní mór d’iarratasóirí Ardteistiméireachta CAO a bheith 16 bliana d’aois nó os a chionn ar 15 Eanáir sa bhliain ina bhfuil siad 
ag tosú. 

Íosriachtanais Iontrála 
Scrúduithe na hArdteisitméireachta le Grád C3 ar a laghad ar Pháipéar ArdléibhéIl i dtrí ábhar nó níos mó 
Grád D3 i dtrí ábhar eile
Grád C3 ar a laghad sa Pháipéar Gaeilge, Ardleibhéal  
Grád C3 ar a laghad sa Pháipéar Béarla, Gnáthléibhéal nó D3 ar a laghad sa Pháipéar Béarla, Ardleibhéal
Grád D3 ar a laghad sa Mhatamaitic (Gnáthléibhéal nó Ardleibhéal)  

Cuireann iarratasóirí iarratas isteach bunaithe ar thorthaí Ardteistiméireacht amháin ach, is féidir leis an iarratasóir na torthaí a 
bhaineann leis na trí ábhar cáiliúcháin – Grád C3 sa Pháipéar Gaeilge, Ardleibhéal, agus na gráid riachtanacha sa Bhéarla agus 
sa Mhatamaitic – a bhaint amach i scrúduithe Ardteistiméireachta  éagsúla. Ní féidir, áfach, torthaí na hArdteistiméireachta ó 
bhlianta éagsúla a chur le chéile do chóras na bpointí san Ardteistiméireacht.

Is iad seo a leanas na híosriachtanais iontrála ag Scrúduithe GCSE Thuaisceart na hÉireann agus GCE/ Leibhéal A (daoine a 
bhíonn ag fágáil scoile agus mic léinn lánfhásta): 

Gaeilge: Grád C ag GCE, Leibhéal A;
Béarla: Grád C ag Leibhéal GCSE sa Bhéarla agus i Litríocht an Bhéarla nó Grád B ag Leibhéal GCSE in aon cheann acu; 
Matamaitic: Grád D ag Leibhéal GCSE sa Mhatamaitic Bhreise nó Grád A ag Leibhéal GCSE sa Mhatamaitic; 
Grád C ag GCE, Leibhéal A in dhá ábhar eile;
Grád C in ábhar amháin eile ag Leibhéal GCSE.

Iontráil Iarchurtha
Is féidir le duine a fhaigheann áit ar an gcúrsa B. Oid. iarratas a chur isteach chun é a iarchur ar feadh bliana, i gcásanna áirithe. 
Téigh i dteagmháil leis an Oifigeach Iontrála i gColáiste Mhuire, Institiúid Oideachais Marino faoin nós imeachta.

Mic léinn a thagann ó Institiúid Tríú Leibhéal eile 
Is féidir le mic léinn ar mian leo aistriú ó institiúid tríú leibhéal eile iarratas a chur isteach tríd an gcóras CAO. 

• Seomra Ranga
• An Domhan sa Seomra Ranga 
• Creidimh sa Domhan 
• Ag Múineadh Trí Mheán na Gaeilge: Teanga agus Cultúr  
• OSIE: Cur Chuige Gníomhach
• Bailitheoirí agus Curadóirí
• Súil ar an Am atá Thart agus ar an Domhan 
	 Mórthimpeall orainn
• Iompar Dúshlánach á Bhainistiú sa Bhunscoil    
• Cluichí Gaelacha sa Bhunscoil  
• An Múinteoir mar Scríbhneoir (Ficsean)    
• Taifead Digiteach sa Seomra Ranga          
• Puipéadóireacht agus Léiriú sa Seomra Ranga
• Ceardaíocht agus Dearadh sa Seomra Ranga



Nósanna Imeachta Iontrála d’Iarratasóirí Lánfhásta
Is é atá i gceist le hiarratasóir lánfhásta ná duine atá 23 bliain d’aois nó os a chionn ar an 1 Eanáir sa bhliain ina dtosaíonn sé/sí  
ar an gcúrsa B. Oid. Cuireann mic léinn lánfhásta go mór le saol an Choláiste. Cuireann Coláiste Mhuire fáilte roimh mhic léinn 
lánfhásta agus déanann gach iarracht tacú leo agus iad ag cur iarratais isteach, agus le linn a dtréimhse ag staidéar sa Choláiste. 
Deimhníonn an Roinn Oideachais agus Eolaíochta an líon áiteanna a chuirtear in áirithe do mhic léinn lánfhásta (de ghnáth, is 
10% a bhíonn i gceist). 
Más mac léinn lánfhásta tú, is féidir iarratas a chur isteach ar thrí bhealach:

1. Teacht isteach leis an gcóras CAO 
Ní mór d’iarratasóirí iarratas a chur isteach chuig an CAO faoi 1 Feabhra sa bhliain ina bhfuil siad ag tosú. Is ionann na 
riachtanais iontrála do na daoine seo agus na riachtanais iontrála do dhaoine a bhíonn ag fágáil scoile. Déantar áit a thairiscint 
d’iarratasóirí CAO ansin bunaithe ar a bpointí san Ardteistiméireacht. 

2. Teacht Isteach Caol Díreach 
Cuireann iarratasóirí iarratas caol díreach chuig Coláiste Mhuire faoi 2 Aibreán sa bhliain ina bhfuil siad ag tosú. Bíonn 
foirmeacha iarratais ar fáil ón Oifig Iontrála i gColáiste Mhuire ó lár mhí Feabhra ar aghaidh. Cuirtear faoi agallamh na 
hiarratasóirí lánfhásta don chúrsa B. Oid. a chuireann iarratas isteach caol díreach chuig an gColáiste, agus ní mór dóibh scrúdú 
i labhairt na Gaeilge a dhéanamh chomh maith san ionad a ainmnítear. Cuirtear na torthaí ón agallamh agus ón scrúdú i labhairt 
na Gaeilge le chéile, agus cuirtear na mic léinn in ord fiúntais. 

3. Cumaisc de mhodhanna 1 agus 2
Is féidir le hiarratasóirí iarratas a chur isteach tríd an gcóras CAO agus freisin, iarratas a chur isteach caol díreach chuig Coláiste 
Mhuire. 
Má ghlacann an t-iarratasóir le háit ar an gcúrsa faoin gcóras do mhic léinn lánfhásta tar éis dó/di iarratas a chur caol díreach 
chuig Coláiste Mhuire, ní féidir leis an iarratasóir sin áit ar an gcúrsa B. Oid. a fháil faoin gcóras CAO. 

Riachtanais Iontrála d’Iarratasóirí Lánfhásta
Ní mór d’iarratasóirí CAO agus d’iarratasóirí a chuireann iarratas isteach caol díreach chuig an gColáiste, an Ardteistiméireacht 
a bheith acu (nó a choibhéis fhaofa) le Grád C3 i dtrí ábhar Ardleibhéil, agus ní mór Gaeilge, Ardleibhéal a  bheith i measc na 
n-ábhar seo, Grád C sa Bhéarla, Gnáthléibhéal nó Grád D sa Bhéarla, Ardléibhéal, agus Grád D sa Mhatamaitic, Gnáthléibhéal. 
Is féidir le hiarratasóirí torthaí na hArdteistiméireachta ó bhlianta éagsúla a chur le chéile d’fhonn na riachtanais acadúla a 
bhaint amach. 

Mic Léinn Lánfhásta ag Filleadh ar an Staidéar á Maoiniú 
Íocann an Roinn Oideachais agus Eolaíochta as táillí mic léinn ón Aontas Eorpach atá ag staidéar go lán-aimseartha mar 
fhochéimithe ach nach bhfuil cúrsa á athdhéanamh acu. Is féidir iarratas a chur isteach ar Dheontas Cothaithe Ard-Oideachais 
ón údarás áitiúil. 

D’fhéadfaí go mbeadh mic léinn lánfhásta i dteideal Liúntais um Fhilleadh ar an Staidéar. Déan teagmháil leis an Roinn Gnóthaí 
Sóisialacha agus Teaghlaigh (01 704 3000).

Clár um Rochtain
I gcomhar leis an gClár um Rochtain i gColáiste na Tríonóide, cuireann Coláiste Mhuire 5% d’áiteanna in áirithe ar an gcúrsa B. 
Oid. gach bliain. Is iad na híosriachtanais  iontrála chéanna a bhíonn i gceist do na daoine seo agus a bhíonn i gceist do gach 
duine eile.  Maidir le pointí, má bhíonn 20 pointe faoin riachtanas iontrála ag an iarratasóir don chúrsa sa bhliain sin, d’fhéadfaí 
go dtairgfí áit agus ní gealltanas é seo. Faigheann na mic léinn a nglactar leo, idir thacaíocht airgeadais, thréadach agus acadúil le 
linn na dtrí bliana ó Oifig Rochtana Choláiste na Tríonóide agus ón Oifigeach Rochtana i gColáiste Mhuire.

Má tá tuilleadh faisnéise uait, déan teagmháil le hOifig an Chláraitheora ag registrar@mie.ie nó cuir glaoch ar 01 853 5123.

Mic léinn le Deacracht Foghlama nó faoi Mhíchumas 
Is é an polasaí atá ag an gColáiste maidir le mic léinn le deacracht foghlama nó faoi shain-mhíchumas ná comhionannas i dtaobh 
féidearthachtaí oideachais a chur ar fáil mar aon le tacaíochtaí oiriúnacha a chabhróidh leis na mic léinn sin páirt iomlán a 
ghlacadh i ngach cuid de shaol an Choláiste.  

Baineann an córas iontrála céanna leis na mic léinn seo agus a bhaineann le gach mac léinn eile i.e. leagann an Roinn Oideachais 
agus Eolaíochta síos riachtanais agus rialacha agus cuireann sí i bhfeidhm iad. Cuirtear iarratas isteach tríd an gcóras CAO.

Is é an polasaí atá ag Coláiste Mhuire ná freastal ar gach mac léinn a bhaineann amach na riachtanais atá leagtha síos ag an 
Roinn Oideachais agus Eolaíochta agus na háiseanna cuí a chur ar fáil chun tacú leo an cúrsa a chríochnú. 

Nuair a chuirtear an Coláiste ar an eolas, tríd an gcóras CAO nó trí theagmháil phearsanta, faoi riachtanais speisialta maidir le 
míchumas, déantar gach iarracht tacú leis an mac léinn agus na háiseanna cuí a chur ar fáil. I gcomhar leis na Seirbhísí um 
Míchumas i gColáiste na Tríonóide, oibríonn an Coláiste le mic léinn ar bhonn aonair chun a gcuid riachtanas a mheas agus chun 
freastal orthu, más féidir. Is féidir teagmháil a dhéanamh leis an Roinn Oideachais agus Eolaíochta chun cabhair a fháil leis na 
háiseanna riachtanacha a chur ar fáil. Déan teagmháil le hOifig an Chláraitheora trí ríomhphost ag registrar@mie.ie nó cuir glaoch 
ar 01 853 5123.

Suímh Idirlín Úsáideacha: 
Cumann um Ard-Oideachas, Rochtain agus Mhíchumas (Association for Higher Education, Access and Disability, AHEAD):
www.ahead.ie
An Lár-Oifig Iontrála (Central Applications Office): www.cao.ie
An tÚdarás um Ard-Oideachas (Higher Education Authority): www.hea.ie

Ardteastas san Oideachas (Bunmhúinteoireacht)
Ceadaíonn an Roinn Oideachais agus Eolaíochta an cúrsa seo ó bhliain go bliain agus fógraítear an cúrsa sna meáin chumarsáide 
mar aon le sonraí faoin Nós Imeachta Iontrála. Reáchtáiltear na hagallaimh i gcomhar leis an Roinn Oideachais agus Eolaíochta, 
agus leis na Coláistí Oideachais sula dtosaíonn an cúrsa. Reáchtáiltear scrúdú i labhairt na Gaeilge chomh maith.

Struchtúr an Chúrsa don Ardteastas san Oideachas (Bunmhúinteoireacht)
Is teastas gairmiúil é an tArdteastas san Oideachas (Bunmhúinteoireacht) a mhaireann 18 mí agus a chuireann na riachtanais 
acadúla agus ghairmiúla ar fáil do bhunmhúinteoirí. De ghnáth, tosaíonn an cúrsa go déanach i mí Eanáir nó go luath i mí 
Feabhra sa bhliain ina dtosaíonn an mac léinn ar an gcúrsa agus críochnaíonn an cúrsa i mí Bealtaine an bhliain dár gcionn. 

Cláraíonn na mic léinn don Ardteastas le Coláiste Mhuire, Institiúid Oideachais Marino agus le Coláiste na Tríonóide. 
Freastalaíonn siad ar leachtaí  in gColáiste Mhuire, Marino le linn an chúrsa uile, agus freastalaíonn siad ar léachtaí i gColáiste 
na Tríonóide ó mhí Dheireadh Fómhair ar aghaidh sa bhliain ina dtosaíonn siad ar an gcúrsa.

Is cúrsa staidéir comhtháite é an tArdteastas a ceapadh chun réimse faisnéise agus scileanna a thabhairt d’ábhair oide maidir 
leis an mbunmhúinteoireacht. 

I measc na n-ábhar a ndéantar staidéar orthu tá: 
Drámaíocht
Luathoideachas
Béarla
Múineadh an Bhéarla	
Gaeilge
Teicneolaíocht Faisnéise agus Chumarsáide
Matamaitic
Múineadh na Matamaitice
Múineadh na Gaeilge	
Ceol
Reiligiún	
Oideachas Sóisialta, Imshaoil agus Eolaíochta (OSIE)

Cleachtadh Múinteoireachta
Le linn an tArdteastas san Oideachas (Bunmhúinteoireacht) a dhéanamh, tabharfaidh mic léinn faoi roinnt taithí scoile mar aon 
le cleachtadh múinteoireachta. 

Oideachas Sóisialta, Pearsanta agus Sláinte (OSPS) 
Oideachas na nAmharcealaíon
Oideachas Uilechuimsitheach/ Oideachas Speisialta
Forbairt Ghairmiúil
Cúrsaí Roghnacha
Fealsúnacht an Oideachais
Socheolaíocht an Oideachais
Síceolaíocht an Pháiste
Síceolaíocht an Oideachais 
Corpoideachas
Stair an Oideachais

Baitsiléir san Oideachas 
Íocann an Roinn Oideachais agus Eolaíochta as na táillí d’fhochéimithe lánaimseartha ón Aontas Eorpach nach bhfuil bliain á 
hathdhéanamh acu agus nár tháinig ó choláistí eile. Íocann an mac léinn as táille don chlárú gach bliain. Íocann údaráis áitiúla 
an táille seo go díreach leis an gColáiste thar cheann mac léinn má tá sé/sí i dteideal deontais. Is féidir teagmháil a dhéanamh 
leis an Oifig Iontrála i gColáiste Mhuire chun na scálaí táillí reatha a fháil.  

Ardteastas san Oideachas (Bunmhúinteoireacht)
Leagann an Roinn Oideachais agus Eolaíochta síos na táillí teagaisc don Ardteastas ocht mí dhéag. Is féidir teagmháil a 
dhéanamh leis an Oifig Iontrála i gColáiste Mhuire chun na scálaí táillí reatha a fháil.

Deontais
Tá deontais ar fáil ó na hÚdaráis Áitiúla do na mic léinn uile. Baineann sé seo leis na mic léinn atá ar an gcúrsa B. Oid., agus leis 
na mic léinn atá ar an gcúrsa, Ardteastas san Oideachas (Bunmhúinteoireacht), mic léinn a shásaíonn riachtanais na Scéime um 
Dheontais don Ard-Oideachas. Tá sonraí faoi na deontais seo agus na coinníollacha cáilitheachta a ghabhann leo ar fáil ón Údarás 
Áitiúil a mbíonn an t-iarratasóir ina c(h)ónaí ann de ghnáth.

Scoláireachtaí
Baineann na Scoláireachtaí Gaeltachta agus Scoláireachtaí Cuimhneacháin 1916 le torthaí na hArdteistiméireachta. Is féidir 
iarratas a chur isteach chuig Coláiste Mhuire mar gheall ar na scoláireachtaí thuasluaite mar aon le Scoláireachtaí Gaeilge Tríú 
Leibhéal. Tá sonraí faoi na scoláireachtaí ar fáil ar:

www.education.gov.ie
Ríomhphost: info@education.gov.ie
Fón: 01 889 6400

Cúrsaí Roghnacha 
Tugtar deis d’iarchéimithe Choláiste Mhuire cúrsa roghnach amháin a dhéanamh le linn a dtréimhse staidéir. Tugann na cúrsaí 
roghnacha seans do na mic léinn na nithe seo a leanas a dhéanamh: 
• Obair le mic léinn ó na blianta eile
• Obair i ngrúpaí níos lú 
• Obair le saineolaithe inmheánacha agus seachtracha a bhfuil taithí faoi leith agus saineolas acu i réimse áirithe
• Plé le rudaí ar bhonn praiticiúil, dul ar thurais nó seal a chaitheamh i scoil

Tá rogha fhairsing de chúrsaí roghnacha ar fáil a fhreagraíonn do riachtanais na n-ábhar oide. Anseo thíos tá liosta de chúrsaí 
roghnacha a d’fhéadfaí a chur ar fáil. 

• Cultúr agus Reiligiún ó Dhearcadh Ilchultúrtha           	                                 		                          
• Ag Múineadh Trí Mheán na Gaeilge: Teanga agus Cultúr                       
• Rincí Gaelacha i gComhthéacs an Chultúir Ghaelaigh                           	        
• Oideachas Uilechuimsitheach: Ceisteanna don Seomra Ranga 	  
	 sa lá atá inniu ann    
• Súil ar an Am atá Thart agus ar an Domhan Mórthimpeall orainn         	
• Taithí Corpoideachais á Leathnú sa Bhunscoil 	                                    	
• Cur Chuige Machnamhach do Mhúineadh an Chorpoideachais              
• Puipéadóireacht agus Léiriú sa Seomra Ranga                                            
• Measúnú á Iniúchadh don Fhoghlaim sa Mhatamaitic                               
• Ceardaíocht agus Dearadh sa Seomra Ranga
• Cultúir an Domhain agus Oideachas na nEalaíon      
• Úsáid Éifeachtach na Teicneolaíochta sa Seomra Ranga     

Riachtanais Iontrála don Ardteastas san Oideachas 
(Bunmhúinteoireacht)
Ní mór d’iarratasóirí na cáilíochtaí acadúla seo a leanas a bheith acu:

(a) céim fhaofa (leibhéal 8 ar Chreatoibre Náisiúnta na gCáilíochtaí); agus

(b) ceann amháin de na grúpaí de cháilíochtaí seo a leanas ag an dara leibhéal:

	 (i) Ón mbliain 1969 ar aghaidh: Grád C nó níos airde sa Ghaeilge, Ardleibhéal, san Ardteistiméireacht; Grád D nó níos airde 	
	 sa Mhatamaitic (Gnáthleibhéal nó Ardleibhéal); agus Grád C nó níos airde sa Bhéarla (Gnáthleibhéal) nó Grád D nó níos airde 	
	 sa Bhéarla (Ardleibhéal); nó

	 (ii) Roimh 1969, Onóracha sa Ghaeilge agus pas sa  Bhéarla agus sa Mhatamaitic; nó

	 (iii) Maidir le Scrúduithe GCSE agus GCE, Leibhéal A i dTuaisceart na hÉireann: Grád C sa Ghaeilge, GCE, Leibhéal A; 
	 Grád C sa Bhéarla agus i Litríocht an Bhéarla, Leibhéal GCSE nó Grád B, Leibhéal GCSE i gceachtar acu; agus Grád D sa 		
	 Mhatamaitic Bhreise, Leibhéal GCSE nó Grád A sa Mhatamaitic, Leibhéal GCSE.

• Ceol na Cruinne         
• Teicneolaíocht don Fhoghlaim Thógachaíoch	
• Teicstílí Cruthaitheacha an Domhain   
• An Béarla á Mhúineadh mar Theanga sa Bhreis 
• OSIE: Cur Chuige Gníomhach	       
• Bailitheoirí agus Curadóirí     
• Creidimh na Cruinne                                                                                  
• Cluichí Gaelacha sa Bhunscoil
• An Múinteoir mar Scríbhneoir (Ficsean)   
• Taifead Digiteach sa Seomra Ranga 
• Réamhrá do Mhodhanna Taighde
• Iompar Dúshlánach á Bhainistiú sa Bhunscoil    
• An Domhan sa Seomra Ranga

CONAS TEACHT ORAINN

Ciste Tacaíochta do Mhic Léinn 
Tá ciste ar fáil faoin bPlean Forbartha Náisiúnta agus faoi Chiste Sóisialta na hEorpa. Cuireann sé tacaíocht airgeadais ar fáil 
do mhic léinn a bhfuil deacrachtaí acu maidir le cúrsaí airgeadais. Cabhraíonn an ciste seo le mic léinn tairbhe is mó a bhaint 
as a dtréimhse staidéir ag an tríú leibhéal. Tá sonraí chomh maith leis na foirmeacha iarratais ar fáil do mhic léinn chláraithe ó 
chomhordaitheoir an Chiste. 

Oifigeach Leasa Aontas na Mac Léinn
Toghtar Oifigeach Leasa Aontas na Mac Léinn thar cheann na mac léinn agus chun comhairle a thabhairt faoi bhealaí chun 
tacaíocht phearsanta nó airgeadais a fháil.

Córas na dTeagascóirí Pearsanta 
Tugtar teagascóir pearsanta do gach mac léinn nuair a chláraíonn sé/sí. Bíonn an teagascóir ar fáil chun faisnéis acadúil, 
tacaíocht agus cabhair a thabhairt. 

Séiplíneacht
Comhlíonann an tseiplíneacht a ministreacht trí aire thréadach a chur ar fáil maidir le bás agus tinneas, agus tugann sí tacaíocht 
phearsanta do mhic léinn. Tugann sí cuireadh don phobal san Institiúid ócáidí speisialta i saol an Choláiste a cheiliúradh agus 
cruthaíonn sí áit don phaidir, don mhachnamh, don bhunathrú chun feabhais agus don fhorbairt phearsanta. 

Seirbhísí Sláinte agus Comhairliúcháin Choláiste na Tríonóide
Is seirbhísí príobháideacha iad an tSeirbhís um Shláinte Mac Léinn agus an tSeirbhís Chomhairliúcháin do Mhic Léinn i gColáiste 
na Tríonóide atá ar fáil saor in aisce do gach mac léinn a chláraíonn le Coláiste na Tríonóide. 

Reáchtálann an tseirbhís réimse de cheardlanna agus léachtaí maidir le ceisteanna áirithe, mar shampla, smachtú brú agus 
bealaí chun scileanna staidéir a fheabhsú. 

Suímh Idirlín
Suíomh idirlín:	 www.mie.ie 
Coláiste na Tríonóide:	 www.tcd.ie

Sonraí Teagmhála
Oifigeach Iontrála: 	 Ríomhphost: admissions@mie.ie	 Tel  +353 (0)1 853 5123
Oifig an Chláraitheora:  	 Ríomhphost: registrar@mie.ie	 Tel  +353 (0)1 853 5133
Ceisteanna Ginearálta:	 Ríomhphost: teacher.ed@mie.ie	 Tel  +353 (0)1 853 5123

Iompar
(a) Bus: Tá seirbhís bhus áisiúil mhinic ar fáil, Bus 123. Téann an bus seo ó Ascaill Uí Ghríofa go lár na cathrach.  Féach ar  
www.dublinbus.ie chun an clár ama is reatha a fháil.

